
 
 
 
 
 
 
 
 
 
 
 
 

Pedro Ballester  
TALBA 

għad-devozzjoni privata 
 

Missier tas-Sema, inti tajt lil ibnek Pedro fidi 
profonda u ferrieħa, imħabba għas-salib u żelu 
biex iġib lil ħbiebu lejn Kristu. Għinni noffri x-
xogħol, il-ferħ u n-tbatija għall-ġid tal-Knisja u 
għas-salvazzjoni tal-erwieħ. Bl-interċessjoni ta’ 
Pedro nitolbok (hawn semmi l-grazzja li tixtieq) 
u wkoll biex kuljum nikber fil-fidi u fl-imħabba 
lejn Ġesù, u biex bl-għajnuna ta’ Marija lilu 
nagħmlu fiċ-ċentru tal-imħabba u tal-ħajja 
tiegħi. Ammen. 

 

Missierna, Sliema u Glorja. 
 

F’konformità mad-digrieti tal-Papa Urbanu VIII, 
niddikjaraw li m’hemm l-ebda intenzjoni li nantiċipaw b’xi 

mod il-ġudizzju tal-Knisja, u li din it-talba mhix intenzjonata 
għad-devozzjoni pubblika. 



Pedro Ballester twieled f’Manchester fit-22 ta’ 
Mejju 1996. L-ikbar fost tliet aħwa, kien imrobbi 
f’familja Kattolika fin-nord tal-Ingilterra. Minn età 
żgħira huwa ddistingwa ruħu fit-tjubija u fil-
ġenerożità. Kien magħruf bħala student ħabrieki u 
ħabib ta’ kulħadd. 

Fl-adoloxxenza tiegħu, misjuq minn fidi 
qawwija huwa ddedika ħajtu lil Alla fl-Opus Dei, 
fi tfittxija ta’ mħabba lejn Ġesù Kristu permezz 
tal-istudju, il-ħbiberiji u l-ħajja ordinarja. Bħala 
membru Numerarju tal-Opus Dei, Pedro rċieva s-
sejħa għaċ-ċelibat u għamel lilu nnifsu aċċessibli 
għall-ħidma appostolika u l-formazzjoni tal-
membri ġodda tal-Prelatura.  

F’Diċembru 2014, ftit wara li beda l-Università, 
instab li kien qed isofri minn tumur fil-pelvis fi 
stat avvanzat. Pedro ra l-marda bħala opportunità 
li jħaddan is-Salib ta’ Ġesù, u bil-ferħ offra 
tbatijietu għall-Papa, għall-Knisja u għall-erwieħ. 
Huwa stqarr bosta drabi li hu tassew fortunat u 
emmen bis-sħiħ li jinstab f’dirgħajn il-Verġni 
Mbierka. Is-serenità u l-qawwa li bihom ġarrab il-
marda tiegħu kienu ta’ ispirazzjoni għall-bosta 
persuni biex jersqu lejn Alla u lejn il-Knisja. 

Pedro radd ruħu lil Alla fit-13 ta’ Jannar 2018. 
Minn dak il-jum stess, bosta rrappurtaw li rċevew 
grazzji bl-interċessjoni tiegħu.  

Dawk li jaqilgħu grazzji huma mħeġġin jiktbu 
lill-Prelature of Opus Dei, 4 Orme Court, London 
W2 4 RL. Email: ocs.uk@opusdei.org 
 

Iktar informazzjoni: pedroballester.org.uk 
 

Bl-approvazzjoni ekkleżjastika 


